
FJALA HYRËSE E KRYEPROKURORIT TË SHTETIT

Zyra e Kryeprokurorit të Shtetit me qëllim të rritjes së transparencës 
së institucionit të Prokurorit të Shtetit ka përgatitur dhe publikuar 
Buletinin njëmujor.

Opinioni publik do të ketë mundësi të informohet edhe përmes këtij 
Buletini për aktivitetet e Zyrës së Kryeprokurorit të Shtetit dhe të 
prokurorive të Republikës së Kosovës.  

Si Kryeprokuror i Shtetit jam i përkushtuar të vazhdojmë punën 
dhe angazhimin që institucioni i Prokurorit të Shtetit të realizojë të 
gjitha obligimet dhe përgjegjësitë, të cilat burojnë nga Kushtetuta e 
Republikës së Kosovës dhe ligjet tjera në fuqi. 

Prokurori i Shtetit përmes publikimit të Buletinit njëmujor ka për 
qëllim që ta mbajë të informuar opinionin e gjerë publik, duke 
përfshirë qytetarët, mediat dhe shoqërinë civile për punën e gjithë 
institucionit të Prokurorit të Shtetit.

Ju faleminderit!
Aleksandër Lumezi
Kryeprokuror i Shtetit

AKTIVITETET E PROKURORIT TË SHTETIT
MARS 2021

Kryeprokurori i Shtetit, Aleksandër Lumezi, priti në takim shefin e 
BE-së në Kosovë, Tomas Szunyog

Prishtinë, 1 mars 2021 – Kryeprokurori i Shtetit, Aleksandër Lumezi, 
ka zhvilluar takim pune me Shefin e Zyrës së BE-së në Kosovë, Tomas 
Szunyog. 

Kryeprokurori Lumezi e ka njoftuar Shefin e BE-së me të arriturat dhe 
sfidat e Prokurorit të Shtetit, si dhe për angazhimin institucional në 
funksion të fuqizimit të llogaridhënies, transparencës dhe integritetit 
të sistemit prokurorial.  

Temë qendrore e diskutimit të përbashkët në këtë takim ishte edhe 
fuqizimi i sundimit të ligjit në Republikën e Kosovës, konkretisht 
lufta ndaj korrupsionit të nivelit të lartë dhe krimit të organizuar, 
terrorizimit, krimeve të luftës, zbatimi i ligjit për kompetencat e 

zgjeruara të konfiskimit të pasurisë, si dhe thëllimi i bashkëpunimit 
në mes Prokurorit të Shtetit dhe Policisë në zbatimin e detyrave dhe 
kompetencave ligjore. 

Në këtë drejtim është theksuar nevoja për progres të mëtutjeshëm, 
me ç’rast Shefi i BE-së në Kosovë, Tomas Szunyog, ka shprehur 
gatishmërinë që të ofroj ndihmën e nevojshme për institucionin e 
Prokurorit të Shtetit. 

Në fund të takimit, Kryeprokurori i Shtetit, Aleksandër Lumezi, e 
ka falënderuar Shefin e Zyrës së BE-së në Kosovë, Tomas Szunyog, 
për përkrahjen dhe mbështetjen e vazhdueshme dhënë Prokurorit 
të Shtetit, si dhe kanë shprehur gatishmërinë e ndërsjellët që ky 
bashkëpunim të vazhdoj edhe në të ardhmen.

AKTIVITETET E PROKURORIT TË SHTETIT
MARS 2021

KOMUNIKATË PËR MEDIA

Prishtinë, 01 mars 2021 – Prokuroria Themelore e Prishtinës njofton 
opinionin publik se me urdhër të saj është shoqëruar për intrevistim 
Drejtori i Përgjithshëm dhe një zyrtare e Sekretariatit të Këshillit 
Prokurorial të Kosovës.

Të lartcekurit janë shoqëruar në Polici për tu intervistuar lidhur për 
veprimet që dyshohet se ata i kanë kryer.

Me aktvendim të prokurorit të shtetit të lartcekurit janë ndaluar për 
48 orë.

Po ashtu, ju njoftojmë se Këshilli Porkurorial i Kosovës, do të ndërmerr 
të gjitha veprimet e duhura në përputhje me ligjin dhe mandatin e 
vet.

Kjo procedurë penale nuk ka të bëjë asgjë me rastin e Ministrisë së 
Bujqësisë.

Kërkohet paraburgim ndaj dy personave për keqpërdorim të 
pozitës apo autoritetit zyrtar, ushtrimi i ndikimit, dhënia e ndihmës 

kryesve pas kryerjes së veprave penale dhe moslajmërimi i 
përgatitjes së veprave penale

Prishtinë, 2 mars 2021 – Prokuroria Themelore në Prishtinë, 
Departamenti i Krimeve të Rënda-Njësiti për Krime Ekonomike dhe 
Korrupsion, ka paraqitur kërkesë për caktimin e masës së paraburgimit 
ndaj personave me inicialet L.K., dhe M.B., në Gjykatën Themelore në 
Prishtinë, në drejtim të veprave penale “Keqpërdorim i pozitës apo 
autoritetit zyrtar”, nga neni 414 të KPRK-së, “Ushtrimi i ndikimit”, 
nga neni 424 të KPRK-së, “Dhënia e ndihmës kryesve pas kryerjes 
së veprave penale”, nga neni 380 të KPRK-së dhe “Moslajmërimi 
i përgatitjes së veprave penale”, nga neni 377 të Kodit Penal të 
Republikës së Kosovës.

 Të dyshuarit, me vendim të Prokurorit të Shtetit gjenden nën masën 
e ndalimit 48 orësh.

AKTIVITETET E PROKURORIT TË SHTETIT
MARS 2021

Ndalohet një person në rastin “Subvencioni 2021”

Prishtinë, 2 mars 2021 – Prokuroria Themelore në Prishtinë, 
Departamenti i Krimeve të Rënda-Njësiti për Krime Ekonomike dhe 
Korrupsion, njofton opinionin se, me aktvendim të Prokurorit të 
Shtetit, ka ndaluar personin me inicialet A.B., zyrtar administrativ në 
Drejtorinë e Bujqësisë në komunën e Pejës, pasi i njëjti dyshohet se 
ka kryer veprën penale “Marrja e ryshfetit”, nga neni 421 të KPRK-së.

Personi i lartcekur dyshohet se ka marrë ryshfet në vlerë 48.000.00 € 
(dyzet e tetë mijë euro) dhe i ka ndarë në mes të të pandehurve B.N., 
dhe S.Sh.

Prokurori i Shtetit, brenda afatit ligjor do të paraqet kërkesë për 
caktimin e masës së paraburgimit ndaj të dyshuarit.

MARS 2021

Kërkohet masa e paraburgimit ndaj një personi për veprën penale 
“Lëndim i rëndë trupor” me pasojë vdekje

Ferizaj, 03 Mars 2021 –Prokuroria Themelore në Ferizaj, Departamenti 
për Krime të Rënda, ka paraqitur kërkesë për caktimin e masës së 
paraburgimit në Gjykatën Themelore në Ferizaj, ndaj të pandehurit 
B.Sh., për shkak të dyshimit të bazuar se ka kryer veprën penale 
“Lëndim i rëndë trupor” nga neni 186 paragrafi 5 lidhur me paragrafin 
2 nënparagrafi 2.1 të Kodit Penal të Republikës së Kosovës (KPRK).

Sipas kërkesës, ekziston dyshimi i bazuar se më 21 Shkurt 2021, në 
fshatin Bibaj, komuna Ferizaj, në parkingun e pompës së derivateve 
“Hib Petrol”, i pandehuri B.SH., me dashje i ka shkaktuar lëndim të 
rëndë trupor tani të ndjerit A.L., ku pas një fjalosje, i njëjti e godet 
me grusht në fytyrë, me ç’rast si pasojë e kësaj goditje rrëzohet në 
tokë-beton dhe pëson lëndime trupore dhe si pasojë e lëndimeve të 
pësuara i njëjti ndërron jetë.

Me këto veprime dyshohet se i pandehuri B.SH., ka kryer veprën 
penale “Lëndim i rëndë trupor” për të cilën gjendet në ndalim 48 
orësh.

Telegram ngushëllimi nga Kryeprokurori i Shtetit, Aleksandër 
Lumezi, me rastin e vdekjes së prokurorit të Prokurorisë Speciale të 

Republikës së Kosovës, Enver Krasniqi

Prishtinë, 4 mars 2021 –

E nderuara familje Krasniqi, 

Me pikëllim dhe dhimbje të thellë mora lajmin e papritur të ndarjes 
nga jeta të familjarit tuaj dhe kolegut tonë, prokurorit të Prokurorisë 
Speciale të Republikës së Kosovës, Enver Krasniqi.

Me lejoni të shpreh ngushëllimet e mia më të sinqerta për Ju si 
familje, për të afërmit, kolegët dhe të gjithë bashkëpunëtorët. Ju e 
humbët një prind dhe familjar të shkëlqyer, ndërsa sistemi i drejtësisë 
e humbi një profesionit të madh. 

Vdekja dhe largimi i tij nga kjo botë është humbje e madhe jo vetëm 
për Ju si familje, por edhe për tërë sistemin prokurorial, të cilit 
prokurori Krasniqi i shërbeu më përkushtim, dinjitet dhe integritet të 
lartë. 

I përjetshëm qoftë kujtimi për të!

Me ndjesinë dhe respektin më të thellë,

Kryeprokurori i Shtetit 

Aleksandër Lumezi

Telegram ngushëllimi, drejtuar familjes Krasniqi, me rastin e 
vdekjes së z. Enver Krasniqi, Prokuror i Prokurorisë Speciale të 

Republikës së Kosovës

E nderuar familje Krasniqi,

Me pikëllim të thellë morëm lajmin për vdekjen e familjarit tuaj 
dhe kolegut tonë të nderuar, Prokurorit të Shtetit, z. Enver Krasniqi. 
Vdekja dhe largimi i tij nga kjo botë është humbje e madhe jo 
vetëm për familjen Tuaj, por edhe për tërë sistemin prokurorial dhe 
përgjithësisht për sistemin e drejtësisë në Republikën e Kosovës.

Me këtë rast, më lejoni që në emrin timin personal, prokurorëve të  
Prokurorisë Speciale të Republikës së Kosovës dhe të krejt stafit të 
kësaj prokurorie, t’ju shpreh ngushëllimet më të sinqerta dhe më të 
thella Juve për humbjen e z. Enver Krasniqi dhe njëkohësisht edhe 
kolegëve, miqve dhe të afërmve të tij.

Prokurori Enver Krasniqi ishte dhe mbetet shëmbëlltyrë e njeriut të 
ndershëm, i cili me dinjitet dhe profesionalizëm të lartë i shërbeu 
institucionit ku punojë, sistemit të drejtësisë dhe vendit të tij.

Me ndjesinë dhe respektin më të thellë!

Kryeprokurori i Prokurorisë Speciale

Blerim Isufaj

Kryeprokurori i Shtetit, Aleksandër Lumezi, priti në takim Shefin e 
EULEX-it, Lars-Gunnar Wigemark

Prishtinë, 4 mars 2021 - Kryeprokurori i Shtetit, Aleksandër Lumezi, ka 
pritur në takim Shefin e Misionit të Bashkimit Evropian për Sundimin 
e Ligjit në Kosovë EULEX-it, Lars-Gunnar Wigemark.  

Diskutimi i çështjeve me interes të përbashkët si dhe shprehja e 
gatishmërisë për bashkëpunim të ndërsjellët në trajtimin e sfidave 
dhe përpjekjeve drejt fuqizimit të sundimit të ligjit në Kosovë ishin 
në fokus të takimit ndërmjet Kryeprokurorit të Shtetit dhe Shefit të 
EULEX-it.

Më këtë rast, Kryeprokurori Lumezi e ka njoftuar Shefin e EULEX-it, me 
punën, të arriturat, sfidat dhe objektivat e institucionit të Prokurorit 
të Shtetit.  

Ndërsa, Shefi i EULEX-it, Wigemark, duke e vlerësuar punën e 

Prokurorit të Shtetit, tha se institucioni që ai drejton brenda mandatit 
të vet do të vazhdojë mbështetjen për prokurorinë në promovimin 
dhe forcimin e sundimit të ligjit. 

Kryeprokurori Lumezi dhe Shefi i Misionit të EULEX-it, Wigemark, 
po ashtu diskutuan edhe se si pandemia COVID-19 ka ndikuar në 
sundimin e ligjit dhe ecurinë e punëve të gjyqësorit në Kosovë, në 
veçanti në sistemin prokurorial. 

Po ashtu, shkëmbyen mendimet se si të trajtohen vonesat në arritjen 
e vendimeve përfundimtare në rastet individuale.

Në fund, Kryeprokurori i Shtetit, Aleksandër Lumezi, ka vlerësuar lartë 
rolin e misionit të EULEX-it në monitorimin e punës së institucioneve 
gjyqësore, me theks të veçantë të sistemit prokurorial.

AKTIVITETET E PROKURORIT TË SHTETIT
MARS 2021

KOMUNIKATË PËR MEDIA

Prishtinë, 5 mars 2021 – Në vazhdën e aksioneve të Prokurorisë 
Themelore të Prishtinës, është edhe aksioni i sotëm që tregon fuqishëm 
përkushtimin e Prokurorit të Shtetit në luftën e pakompromis kundër 
korrupsionit.

Në aksionin e sotëm të zhvilluar në bashkëpunim të ngushtë me 
Inspektoratin Policor të Kosovës (IPK) në orët e hershme të mëngjesit 
janë arrestuar tetë (8) persona, zyrtar policor të cilët dyshohen për 
veprat penale; “Keqpërdorimi i pozitës apo autoritetit zyrtar”, sipas 
nenit 414 të KPRK-së, “Keqtrajtim gjatë ushtrimit të detyrës ose 
autorizimeve publike” neni 195 ”, “Ushtrimi i ndikimit” neni 424, 
si dhe “Blerja, posedimi, shpërndarja dhe shitja e paautorizuar e 
substance narkotike”, sipas nenit 267.

Personat e arrestuar janë me inicialet; D.M, M.G, V.F, V.B, V.SH, R.S, 
B.J dhe M.K.  

Aksioni i sotëm është realizuar edhe falë bashkëpunimit të qytetarëve 
me Prokurorin e Shtetit dhe IPK-në.

KOMUNIKATË PËR MEDIA

Prishtinë, 5 mars 2021 – Prokuroria Themelore në Prishtinë, njofton 
opinionin se për realizimin e aksionit të sotëm, kontribut shumë 
të madh ka dhënë edhe Policia e Kosovës, e cila që nga filimi i këtij 
rasti është angazhuar me Prokurorinë Themelore në Prishtinë 
dhe Inspektoratin Policor të Kosovës, me ç’rast janë arrestuar tetë 
(8) zyrtarë policor, të cilët dyshohen se kanë kryer veprat penale, 
“Keqpërdorimi i pozitës apo autoritetit zyrtar”, sipas nenit 414 të 
KPRK-së, “Keqtrajtim gjatë ushtrimit të detyrës ose autorizimeve 
publike”, nga neni 195 ”, “Ushtrimi i ndikimit”, nga neni 424, si dhe 
“Blerja, posedimi, shpërndarja dhe shitja e paautorizuar e substancave 
narkotike”, sipas nenit 267 të Kodit Penal të Republikës së Kosovës.

Aktakuzë për keqpërdorim të pozitës apo autoritetit zyrtar

Gjilan, 05 Mars 2021– Prokuroria Themelore në Gjilan, Departamenti 
për Krime të Rënda, ka ngritur aktakuzë kundër të pandehurit A.E., 
për shkak të veprës penale ‘’Keqpërdorimi i pozitës apo autoritetit 
zyrtar’’, nga neni 422 paragrafi 1 të Kodit Penal të Republikës së 
Kosovës. 

Sipas aktakuzës, në muajin Janar të vitit 2018, në fshatin Pozheran, 
komuna e Vitisë, i pandehuri A.E., si person zyrtar në pozitën e 
Këshilltarit të Kryetarit të komunës së Kllokotit, duke shfrytëzuar 
pozitën e tij zyrtare, me qëllim të përfitimit material dhe shkaktimit të 
dëmit të operatorit ekonomik ‘’NTP Blina’’, ka tejkaluar kompetencat 
e tij, në atë mënyrë që arrin marrëveshje verbale me përfaqësuesin 
e operatorit të lartcekur që të vendosë inventarë në objektin e ri të 
komunës, duke i premtuar se më vonë do të zbatohen procedurat 
ligjore dhe do të bëhet pagesa nga komuna e Kllokotit. 

Përfaqësuesi i operatorit ekonomik ka vendosur gjithë inventarin e 
porositur në objektin e ri të komunës së Kllokotit dhe deri më tani nuk 
është realizuar asnjë pagesë nga komuna, me ç’rast të njëjtit i është 
dëm material në vlerë prej 4.460 euro. 

Me këto veprime, i pandehuri A.E., ka kryer veprën e sipërshënuar 
penale.

Kryeprokurori Isufaj pret në takim shefin e EULEX-it, Wigemark

Prishtinë, 08 mars 2021 – Kryeprokurori i Prokurorisë Speciale të 
Republikës së Kosovës, Blerim Isufaj, ka pritur sot në takim Shefin e 
Misionit të Bashkimit Evropian për Sundimin e Ligjit në Kosovë EULEX-
it, Lars-Gunnar Wigemark.  

Kryeprokurori Blerim Isufaj, e ka njoftuar shefin e EULEX-it, Wigemark, 
me punën, të arriturat, sfidat dhe objektivat e Prokurorisë Speciale, 
duke theksuar se nga ardhja e tij në krye të këtij institucioni, përpos 
Departamentit për Krime Lufte që ka ekzistuar, ka themeluar edhe 
Departamentin për Krim të Organizuar dhe krime tjera në kompetencë 
të PSRK, Departamentin për Terrorizëm dhe Departamentin për 
Korrupsion dhe Krim Financiar, me qëllim të rritjes së efikasitetit dhe 
efektivitetit në kryerjen e lëndëve nga prokurorët, si dhe ka caktuar 
prokurorët për secilin departament.

Ndërkaq, Shefi i EULEX-it, Wigemark, duke e vlerësuar punën e 
Prokurorisë Speciale, ka thënë se institucioni që ai drejton brenda 
mandatit të vet do të vazhdojë mbështetjen për prokurorinë në 
promovimin dhe forcimin e sundimit të ligjit. 

Të dy bashkëbiseduesit kanë shprehur gatishmërinë për të vazhduar 
edhe më tutje thellimin e bashkëpunimit në mes të dy institucioneve 
që ata drejtojnë.

Ndalohen dy persona për keqpërdorim të detyrës zyrtare gjatë 
zgjedhjeve dhe dhënie apo marrja e ryshfetit në lidhje me votimin

Prishtinë, 10 mars 2021 – Prokuroria Speciale e Republikës së 
Kosovës, njofton opinionin se gjatë ditës së djeshme (09 mars 2021), 
ka ndaluar dy persona me inicialet A.K dhe S.M, për shkak të dyshimit 
se të njëjtit kanë kryer veprat penale “Keqpërdorimi i detyrës zyrtare 
gjatë zgjedhjeve”, nga neni 211 dhe “Dhënia apo marrja e ryshfetit në 
lidhje me votimin” nga neni 212 të KPRK-së.

Po ashtu, Prokurori i shtetit gjatë ditës së sotme do të parashtroj 
kërkesë për caktimin e masës së paraburgimit për dy personat e 
lartcekur për shkak të dyshimit se  të njëjtit kanë kryer veprat si më 
lartë.

Gjithashtu, ju njoftojmë se Prokuroria Speciale është duke vazhduar 
hetimet lidhur me këtë rast.

AKTIVITETET E PROKURORIT TË SHTETIT
MARS 2021

Arrestohet Kryetari i Komunës së Kllokotit, Bozhidar Dejanovic

Prishtinë, 12 mars 2021 – Prokuroria Speciale e Republikës së 
Kosovës, njofton opinionin publik se, sot, ka ekzekutuar Urdhrin e 
Gjyqtarit të procedurës paraprake, për kontrollimin e Objekteve të 
Komunës së Kllokotit, në lidhje me një hetim që është duke zhvilluar 
ndaj Kryetarit të Komunës, të pandehurit Bozhidar Dejanovic, nën 
dyshimin se ka kryer veprën penale “Cenim i përcaktimit të lirë të 
votuesve” e paraparë dhe sanksionuar me nenin  210  të Kodit Nr. 
06/L-074 Penal të Republikës së Kosovës ( tutje ‘’KPRK’’).

Mbi këtë bazë, me vendim të prokurorit të çështjes u vendos ndalimi 
dhe arrestimi i të pandehurit, Bozhidar Dejanovic, për 48 orë, dhe 
brenda afati ligjor do të paraqitet para Gjyqtarit të procedurës 
Paraprake.

Kërkohet paraburgim ndaj dy personave për keqpërdorim të 
pozitës zyrtare dhe mashtrim me subvencione

Gjilan, 12 Mars 2021– Prokuroria Themelore në Gjilan, Departamenti 
për Krime të Rënda ka kërkuar caktimin e masës së paraburgimit nga 
Gjykata Themelore në Gjilan, kundër të pandehurve Z.P. dhe B.T., për 
shkak të dyshimit të bazuar se kanë kryer veprat penale ‘’Keqpërdorimi 
i pozitës apo autoritetit zyrtar’’ dhe ‘’Mashtrimi me subvencione’’, të 
Kodit Penal të Republikës së Kosovës (KPRK). 

Sipas kërkesës, i pandehuri Z.P., që nga viti 2012, deri në fund të vitit 
2020, si person zyrtar në cilësinë e zyrtarit për vlerësim dhe verifikim 
të aplikacioneve, në Drejtorinë e Bujqësisë në komunën e Gjilanit, 
në vazhdimësi dhe me qëllim të përfitimit të kundërligjshëm pasuror 
për vete dhe të pandehurin tjetër B.T., ka tejkaluar kompetencat e 
tij, duke i mundësuar të pandehurit B.T., përfitimin e kundërligjshëm 
të subvencioneve që nga viti 2012 deri në vitin 2019 nga 150 euro 
për hektar për çdo vit, ndërsa, në vitin 2020 shumën prej 900 euro, 
edhe pse i njëjti nuk i ka plotësuar kushtet dhe kriteret për fitimin e 
subvencioneve për të mbjellat me grurë. 

Në këto mënyrë dyshohet se i njëjti ka kryer veprën penale 
‘’Keqpërdorimi i pozitës apo autoritetit zyrtar’’, të KPRK-së. Ndërsa, 
i pandehuri B.T., në cilësinë e fermerit, ka aplikuar për marrjen e 
subvencionit, duke paraqitur të dhëna të pasakta dhe jo të plota, ku 
në mënyrë të paligjshme pa përfituar nga subvencionet. 

Me këto veprime dyshohet se i pandehuri B.T., ka kryer veprën penale 
‘’Mashtrimi me subvencione’’, të KPRK-së. Të pandehurit me urdhër 
të prokurorit gjenden në ndalim 48 orësh.

KOMUNIKATË PËR MEDIA

Prishtinë, 14 mars 2021 – Prokuroria Themelore në Prishtinë, 
Departamenti i Krimeve të Rënda, njofton opinionin se pas pranimit 
të informatës nga policia për dy persona të pa jetë në lagjen “Emshir”, 
në Prishtinë, prokurori kujdestar i këtij departamenti menjëherë ka 
dalë në vendin e ngjarjes bashkë me njësitë tjera relevante. Ekipi 
mjekësor ka konstatuar dy trupa të pajetë, njëri person i gjinisë 
femërore dhe tjetri i gjinisë mashkullore, ndërsa në vendin e ngjarjes 
janë gjetur gëzhoja dhe një armë.

Sipas dyshimeve fillestare, personi i gjinisë mashkullore fillimisht 
ka privuar nga jeta personin e gjinisë femërore, e më pas ka kryer 
vetëvrasje.

Prokurori i Shtetit, në koordinim me policinë janë duke i ndërmarrë të 
gjitha veprimet e nevojshme hetimore, me qëllim të grumbullimit të 
informatave dhe provave rreth këtij rasti.

Me urdhër të prokurorit kujdestar, trupat e pajetë do të dërgohen në 
Institutin e Mjekësisë Ligjore në Prishtinë.

Kryeprokurori Kadriu priti në takim përfaqësues nga Oda e 
Avokatëve të Kosovës

Gjilan, 16 Mars 2021– Kryeprokurori i Prokurorisë Themelore në Gjilan, 
Arben Kadriu, ka pritur në takim përfaqësues nga Oda e Avokatëve të 
Kosovës, të prirë nga kryetari i degës regjionale të Gjilanit, Flamur 
Ahmeti. 

Në këtë takim u diskutua më shumë rreth bashkëpunimit, me qëllim 
të ngritjes së efikasitetit të punës, duke potencuar edhe sfidat me të 
cilat përballen avokatët nga dega regjionale në Gjilan. 

Në fund të takimit, të pranishmit u dakorduan që takime të tilla 
të organizohen edhe në të ardhmen, me qëllim të thellimit të 
bashkëpunimit dhe shkëmbimit të përvojave me interes të përbashkët.

Prishtinë, 16 mars 2021 – Prokuroria Themelore në Prishtinë-
Departamenti i Përgjithshëm/Njësiti për Dhunë në Familje, njofton 
opinionin se pas raportimit të rastit nga policia, më 03.03.2021, ka 
iniciuar rastin “dhunë në familje”, kundër të dyshuarit (tani i ndjeri) 
L.S.

Sipas shkresave të lëndës rezulton se vajza e të dëmtuarës, S.S. (tani e 
ndjera), e para e kishte raportuar rastin në polici, ku menjëherë janë 
ndërmarrë veprimet e nevojshme hetimore dhe është intervistuar e 
dëmtuara S.S., e cila në deklaratën e saj ka theksuar se me këtë datë 
kishte pasur mosmarrëveshje me ish-bashkëshortin e saj dhe i njëjti 
e kishte sulmuar fizikisht, por që ka refuzuar të pranojë ndihmën 
mjekësore pasi ka qenë diçka momentale dhe nuk dëshiron që më 
tutje të vazhdojë me rastin.

Prokurori i Shtetit, ka autorizuar policinë që të ndërmarrë edhe 
veprime tjera të nevojshme hetimore, ku është intervistuar i dyshuari, 
i cili e ka mohuar ta ketë sulmuar ish-bashkëshorten e tij. Për të 
sqaruar ende këto rrethana të ekzistimit të veprës penale, prokuroria 
i ka ndërmarrë të gjitha veprimet e nevojshme hetimore, ashtu që, 
më 04.03.2021, ka ftuar në polici për deklaratë shtesë të dëmtuarën 
S.S., por e njëjta përsëri nuk është paraqitur në Stacion policor.

Kryeprokurori i Shtetit, Aleksandër Lumezi, priti në takim 
Ambasadoren e Mbretërisë së Holandës në Kosovë, Carin 

Lobbezoo

Prishtinë, 16 mars 2021 – Kryeprokurori i Shtetit, Aleksandër Lumezi, 
ka pritur në takim Ambasadoren e Mbretërisë së Holandës në Kosovë, 
Carin Lobbezoo.

Diskutimi i çështjeve me interes të përbashkët si dhe shkëmbimi i 
pikëpamjeve mbi luftën kundër korrupsionit, krimit të organizuar dhe 
nevojës për konfiskimin e pasurisë, ishin pjesë thelbësore e diskutimit 
ndërmjet Kryeprokurorit Lumezi dhe Ambasadores Lobbezoo.

Për me tepër, të dyja palët vlerësuan se konsolidimi i institucioneve 
gjyqësore, përfshirë një shërbim efikas të prokurorisë janë baza 
për një sundim të fortë të ligjit duke iu dhënë besim qytetarëve në 
institucionet e drejtësisë.

Kryeprokurori i Shtetit ka njoftuar Ambasadoren e Mbretërisë së 
Holandës edhe me funksionimin dhe punën e Prokurorit të Shtetit, 
veçanërisht gjatë ballafaqimit me pandeminë COVID-19.  



23

BULETINI 
MUJOR

AKTIVITETET E PROKURORIT TË SHTETIT
MARS 2021

Në anën tjetër, Ambasadorja e Mbretërisë së Holandës në Kosovë, 
Carin Lobbezoo, ka përgëzuar Kryeprokurorin e Shtetit për punën 
si dhe ka potencuar faktin se Holanda do të mbetet një partner i 
përkushtuar për forcimin e sundimit të ligjit në Kosovë.

Në fund, Kryeprokurori i Shtetit, Aleksandër Lumezi, ka vlerësuar lartë 
ndihmën dhe mbështetjen e vazhdueshme të Mbretërisë së Holandës 
dhënë për sistemin prokurorial.

AKTIVITETET E PROKURORIT TË SHTETIT
MARS 2021

Reagim nga Prokuroria Themelore në Prishtinë

Prishtinë, 17 mars 2021 – Prokuroria Themelore në Prishtinë, reagon 
ndaj Institutit të Kosovës për Drejtësi (IKD) lidhur me pretendimet 
e ngritura se “Prokuroria Themelore në Prishtinë me mos veprim ia 
shkeli të drejtën në jetë Sebahate Sopin”. 

Prokuroria Themelore në Prishtinë, gjatë ditës së djeshme, më 
16.03.2021, në mënyrë të detajuar nëpërmjet komunikatës për 
media ka njoftuar opinionin për ndërmarrjen e të gjithave veprimeve 
të nevojshme procedurale lidhur me këtë rast; bashkangjitur gjeni 
komunikatën për media (https://prokuroria-rks.org/psh/lajm/6541 ). 

Edhe njëherë sigurojmë opinionin se Prokuroria bazuar në 
kompetencat dhe autorizimet e veta i ka ndërmarrë të gjitha veprimet 
e nevojshme ligjore në trajtimin e këtij rasti me profesionalizëm dhe 
efikasitet. 

Prandaj, pretendimet e ngritura nga Instituti i Kosovës për Drejtësi 
(IKD) janë krejtësisht të pavërteta dhe të pabazuara në ndonjë shkresë 
të lëndës së këtij rasti. 

Prokurori i Shtetit është dhe do të mbetet i hapur për të bashkëpunuar 
dhe pranuar çdo kritikë profesionale nga shoqëria civile, mirëpo 
çdoherë do t’i demantoj pretendimet e tilla të paqëndrueshme, 
joprofesionale dhe tendencioze të cilat si qëllim kanë dëmtimin 
e punës, imazhit dhe krijimin e mosbesimit të qytetarëve në 
Institucionin e Prokurorit të Shtetit.

Komunikatë për media nga Zyra e Kryeprokurorit të Shtetit

Prishtinë, 18 mars 2021 – Si Kryeprokuror i Shtetit jam i shqetësuar 
dhe njëkohësisht i gatshëm që drejtësia të shkojë në vend. Prandaj, për 
të parandaluar njëanshmërinë dhe për t’iu shmangur paragjykimeve 
për rastin e vrasjes së Agonis Tetajt, sot kam marrë vendim që brenda 
kompetencave të mia ligjore të marrë lëndën nga prokurori i çështjes 
dhe ta ricaktoj atë te një prokuror tjetër. 

Gjithashtu, do të kërkojmë nga trupi gjykues që të mos e shpallë 
shqyrtimin gjyqësor të përfunduar, por të marrë prova të tjera 
të nevojshme, të cilat do ta zbardhin tërësisht të vërtetën në këtë 
çështje penale-juridike, konform nenit 357, paragrafi 1 të KPPRK-së.  

Po ashtu, pas vlerësimit të lëndës, të gjithë ata që kanë bërë sjellje 
eventuale joprofesionale dhe në kundërshtim me ligjin do të 
përgjigjen për veprimet e tyre. 

Prandaj është e rëndësishme për të gjithë dhe për publikun e gjerë 
të kuptohet se Prokurori i Shtetit nuk bënë përjashtim për askënd, pa 
marrë parasysh se ku punon ose më kë bashkëpunon. 

Gjatë punës tonë do të bazohemi në ligj dhe do t’i shërbejmë vetëm 
drejtësisë, duke trajtuar saktësisht dhe tërësisht të gjitha faktet, të 
cilat janë të rëndësishme për marrjen e vendimit të ligjshëm. 

Në anën tjetër, kërkojmë nga të gjithë që të përdorin gjuhë 
konstruktive, duke mos ndërhyrë në dhënien e drejtësisë. 

Si Kryeprokuror i Shtetit, siguroj familjen dhe të gjithë qytetarët se do 
të angazhohem për drejtësi maksimale për këtë rast.

Njoftim për media nga Zyra e Kryeprokurorit të Shtetit

Prishtinë, 18 mars 2021 – Zyra e Kryeprokurorit të Shtetit, njofton 
opinionin se pas veprimeve për ricaktimin e prokurorit të ri në rastin 
e vrasjes së Agonis Tetajt, si dhe kërkesës drejtuar trupit gjykues që të 
mos e shpallë shqyrtimin gjyqësor të përfunduar, por të marrë prova 
të tjera të nevojshme, të cilat do ta zbardhin tërësisht të vërtetën 
në këtë çështje penale-juridike, Kryeprokurori i Shtetit, Aleksandër 
Lumezi, ka kërkuar nga Kryeprokurori i Prokurorisë Themelore në 
Gjilan, Arben Kadriu, si autoritet kompetent që të ndërmarr të gjitha 
veprimet e nevojshme sipas ligjit për përgjegjësinë disiplinore të 
gjyqtarëve dhe prokurorëve ndaj prokurorit, Agron Uka. 

Prokurori i Shtetit mbetet i angazhuar për zbatimin e ligjshmërisë ndaj 
secilit individ dhe veprimi të kundërligjshëm pavarësisht funksionit 
dhe pozitës së tij.

Kryeprokurori Ujkani dhe prokurori Syla takojnë drejtuesit e 
Drejtorisë Rajonale të Policisë në Mitrovicë – veri

Mitrovicë, 18 mars 2021- Kryeprokurori i Prokurorisë Themelore të 
Mitrovicës, z.Ismet Ujkani dhe prokurori z.Shyqyri Syla, kanë mbajtur 
një takim pune me strukturat drejtuese të Drejtorisë Rajonale të 
Policisë në Mitrovicë-veri, drejtorin Nenad Gjuriq, zv/drejtorin Besim 
Hoti, komandantët e Stacioneve Policore Mitrovicë-Veri, Zubin Potok, 
Zveçan dhe Leposaviq, si dhe me udhëheqësit e hetimeve nëpër këto 
stacione policore.

Në takim janë diskutuar çështjet e bashkëpunimit në mes të 
Prokurorisë Themelore të Mitrovicës dhe Policisë Rajonale në 
Mitrovicë-veri, me ç`rast janë pajtuar që bashkëpunimi i deritashëm  
do të vazhdojë  edhe në të ardhmen me qëllim të luftimit të gjitha 
dukurive negative në regjionin të cilin e mbulon kjo prokurori.

Po ashtu, gjatë takimit Kryeprokurori Ujkani ka kërkuar që me 

prioritet të trajtohen rastet e korrupsionit dhe krimeve ekonomike, 
kontrabandimit të mallërave, dhe dhunës në familje, duke mos 
përjashtuar rastet tjera.  

Gjatë takimit është dakorduar që Prokuroria Themelore e Mitrovicës 
dhe stacionet policore të Rajonit të Mitrovicës – veri do të vazhdojnë 
bashkëpunimin dhe do të mbajnë kontakte të rregullta, sepse në këtë 
mënyrë do të tejkalohen sfidat në punën e përditshme.

AKTIVITETET E PROKURORIT TË SHTETIT
MARS 2021

Aktakuzë kundër pesë personave për “Vrasje të rëndë”

Ferizaj, 19 Mars 2021 – Prokuroria Themelore në Ferizaj, Departamenti 
për Krime të Rënda, njofton opinion publik se ka ngritur aktakuzë 
kundër pesë (5) personave të pandehur me inicialet L.M, A.B.,E.B., 
R.J., dhe M.A.  

Sipas aktakuzës, i pandehuri  L.M., më 04 Shtator 2020, në Ferizaj, me 
dashje ka privuar nga jeta tani të ndjerin B.Q., dhe me atë rast ka vënë 
në rrezik edhe jetën e të dëmtuarit A.L., me ç’rast ka kryer veprën 
penale “Vrasja e rëndë” nga neni 173 paragrafi 1, nënparagrafi 1.5 të 
Kodit Penal të Republikës së Kosovës (KPRK). 

Ndërsa, të pandehurit A.B. dhe E.B., kanë marr pjesë në rrahjen, e 
cila ka rezultuar me vdekjen e tani të ndjerit B.Q., duke e goditur me 
grushta në pjesë të ndryshme të trupit me të cilën në bashkëkryerje 
kanë kryer veprën penale “Pjesëmarrja në rrahje nga neni 187 
paragrafi 1 lidhur me nenin 31 të KPRK-së.

Kurse, i Pandehuri R.J., me datë, kohë dhe vend të njëjtë, ka kanosur 
seriozisht me fjalë të dëmtuarin A.L., me të cilën ka kryer veprën 
penale “Kanosja” nga neni 181 paragrafi 1 të KPRK-së. Po ashtu, 
i njëjti edhe përkundër faktit se ka qenë në dijeni për identitetin e 
kryerësit të veprës penale dhe për veprën penale, një fakt të tillë nuk 
e ka lajmëruar tek organet kompetente, me të cilën ka kryer veprën 
penale “Moslajmërimi i veprave penale apo kryerësve të tyre” nga 
neni 378 paragrafi 1 nën paragrafi 1.1 të KPRK-së. 

Ndërsa, i pandehuri M.A., me dashje ka ndihmuar të pandehurit 

L.M., A.B., E.B., në shmangien e zbulimit dhe mosarrestimit nga ana 
e organeve të ndjekjes, me ç’rast ka kryer veprën penale “Dhënia 
e ndihmës kryesve pas kryerjes së veprave penale, nga neni 380 
paragrafi 2, nënparagrafi 2.1 lidhur me paragrafin 1 të KPRK-së. 

Prokurori i çështjes me rastin e ngritjes së aktakuzës, i ka propozuar 
Gjykatës që të pandehurit të shpallen fajtor dhe të dënohen sipas 
ligjit, për veprat penale të cilat iu vihen në barrë.

AKTIVITETET E PROKURORIT TË SHTETIT
MARS 2021

Aktakuzë kundër tre personave për “Vrasje në tentativë”

Ferizaj, 19 Mars 2021 – Prokuroria Themelore në Ferizaj, Departamenti 
për Krime të Rënda, njofton opinion publik se ka ngritur aktakuzë 
kundër tre (3) personave të pandehur me inicialet Z.Q., A. Ç., dhe L.I.

Sipas aktakuzës, i pandehuri  Z.Q., më 19 Dhjetor 2020, në Kaçanik, 
me dashje ka tentuar që të privoj nga jeta të dëmtuarin A.A., duke e 
godituar të njëjtin me një mjet të mprehtë-thikë, në pjesën e pasme 
të krahërorit të majtë, duke i shkaktuar lëndim të rëndë trupor dhe 
të rrezikshme për jetën në momentin e shkaktimit, me ç’rast ka kryer 
veprën penale “Vrasja në tentativë” nga neni 172 lidhur me nenin 28 
të KPRK-së.

Ndërsa, i pandehuri A. Ç., ka marr pjesë në rrahjen e cila ka rezultuar 
me lëndim të rëndë trupor të të dëmtuarit A.A., me ç’rast ka kryer 
veprën penale “Pjesëmarrja në rrahje” nga neni 187 paragrafi 1 të 
KPRK-së. 

Kurse, i pandehuri L.I., me qëllim të dinjitetit të personit tjetër e 
sulmon fizikisht të dëmtuarin K.T., duke e goditur të njëjtin me mjet 
të mprehtë-thikë në pjesën e anës së majtë të shpinës, ashtu që i 
ka shkaktuar lëndim të lehtë trupor për çka i njëjti ka kryer veprën 
penale “Lëndim i lehtë trupor” nga neni 185 paragrafi 2 lidhur me 
paragrafin 1 nënparagrafi 1.4 të KPRK-së. 

Prokurori i çështjes me rastin e ngritjes së aktakuzës, i ka propozuar 
Gjykatës që të pandehurit të shpallen fajtor dhe të dënohen sipas 
ligjit, për veprat penale të cilat iu vihen në barrë.

Telegram ngushëllimi nga Kryeprokurori i Shtetit, Aleksandër 
Lumezi, drejtuar familjes Fejza, me rastin e vdekjes së prokurorit të 

Prokurorisë Themelore në Mitrovicë, Ibrahim Fejza

Prishtinë, 23 mars 2021 -

E nderuara familje Fejza,

Kur ne prisnim që familjari juaj dhe kolegu ynë, Ibrahim Fejza, të 
fitojë betejën me sëmundjen që kishte rënduar mbi të dhe, me 
padurim, prisnim rikthimin e tij në punë, sot, papritur, të pikëlluar 
dhe më dhimbje të madhe, morëm lajmin e ndarjes nga jeta të 
prokurorit Ibrahim.

Ju e humbët një prind dhe familjar të shkëlqyer, ndërsa sistemi i 
drejtësisë humbi një profesionist të madh. 

Me këtë rast, më lejoni t’ju shpreh ngushëllimet e mia më 
të sinqerta për Ju si familje, të afërmit, kolegët dhe të gjithë 
bashkëpunëtorët e tij.

Prokurori Ibrahim Fejza do të mbetet në kujtesën tonë si shembull i 
një njeriu dhe profesionisti që më përkushtim, dinjitet dhe integritet 
të lartë i shërbeu institucionit të Prokurorit të Shtetit.

I përjetshëm qoftë kujtimi për të!

Me ndjesinë dhe respektin më të thellë,

Kryeprokurori i Shtetit

Aleksandër Lumezi

Telegram ngushëllimi i Kryeprokurorit, prokurorëve dhe stafit të 
Prokurorisë Themelore në Mitrovicë, drejtuar familjes Fejza, me 
rastin e vdekjes së prokurorit të kësaj prokurorie, Ibrahim Fejza

Mitrovicë, 23 mars 2021

E nderuara Familje Fejza,

Lajmin për ndarjen nga jeta të familjarit tuaj dhe kolegut e 
bashkëpunëtorit tonë shumë të dashur dhe të respektuar, prokurorit 
Ibrahim Fejza e morëm me dhimbje dhe pikëllim të thellë.

Me këtë rast ju shprehim ngushëllime duke ndarë dhimbjen me Ju, 
vdekja e tij është humbje e madhe për Ju si familje, por edhe për ne 
si kolegë të të ndjerit dhe tërë sistemin prokurorial të Republikës së 
Kosovës. 

Prokurori i ndjerë Ibrahim Fejza do të mbetet gjithmonë në kujtimet 
tona si shembull i përkushtimit profesional, njerëzor dhe i dashur 
për kolektivin dhe më gjerë.

I përjetshëm qoftë kujtimi për të!

Me respekt,

Kryeprokurori

Ismet Ujkani

Njoftim nga Prokuroria Themelore në Prishtinë

Prishtinë, 23 mars 2021 – Prokuroria Themelore në Prishtinë, 
Departamenti i Krimeve të Rënda-Njësiti për Krime Ekonomike dhe 
Korrupsion, njofton opinionin se më 23.04.2018, ka pranuar kallëzim 
penal ndaj personave me inicialet: L.A., A.O., Z.R., N.K., B.U., M.B., 
në atë kohë zyrtarë të komunës së Prishtinës, në drejtim të veprës 
penale “Keqpërdorimi i pozitës apo autoritetit zyrtar”, nga neni 422 
të Kodit Penal të Republikës së Kosovës.

Prokurori i Shtetit,  me datë 17.04.2019,  ka marrë aktvendim për 
fillimin e hetimit, me ç’ rast i ka zhvilluar të gjitha hetimet lidhur 
me këtë rast, ka dëgjuar të gjithë të pandehurit veç e veç, (me datë 
05.08.2019 është dëgjuar i pandehuri L.A) dhe në bazë të provave 
dhe dëshmive të siguruara më 24.07.2020, ka ngritur aktakuzë për 
veprën penale “Keqpërdorimi i pozitës apo autoritetit zyrtar”, nga 
neni 422 të KPRK-së. Të njëjtën aktakuzë e ka proceduar në gjykatën 
kompetente për procedim të mëtejmë.

Pretendimet se i pandehuri L.A, nuk është pajisur me Aktakuzë nga 
ana e Prokurorisë, nuk qëndrojnë, sepse nëse i referohemi Kodit të 
Procedurës Penale të Republikës së Kosovës, Aktakuza i paraqitet 
gjykatës kompetente në aq kopje sa ka të pandehur dhe mbrojtës të 
tyre dhe një kopje shtesë për gjykatën. Gjithashtu, gjykatës i dërgohet 
edhe lënda komplete e hetimit nga prokurori i shtetit, nga neni 242, 
paragrafi 1 i KPP-së.  

Në momentin kur aktakuza dërgohet në gjykatë, e njëjta obligohet 
t’i pajisë palët në procedurë me aktakuzë. Gjatë shqyrtimit fillestar, 
gjyqtari i vetëm gjykues ose kryetari i trupit gjykues i jep kopjen e 
aktakuzës të pandehurit apo të pandehurve, nëse ata nuk i kanë 
pranuar këto kopje të aktakuzës  më parë, neni 245, paragrafi 2 i KPP-
së, çka d.m.th. se me Aktakuzë palët i pajisë Gjykata kompetente.

Kryeprokurori Ujkani dhe prokurori Syla takojnë drejtuesit e 
Drejtorisë Rajonale të Policisë në Mitrovicë

Mitrovicë, 24 mars 2021- Kryeprokurori i Prokurorisë Themelore të 
Mitrovicës, z.Ismet Ujkani dhe prokurori z.Shyqyri Syla, kanë mbajtur 
një takim pune me strukturat drejtuese të Drejtorisë Rajonale të 
Policisë në Mitrovicë, drejtoreshën Afërdita Mikullovci, komandantët 
e Stacioneve Policore Mitrovicë-Jug dhe Skenderaj, si dhe me 
udhëheqësit e hetimeve në regjion dhe nëpër stacione policore.

Gjatë takimit janë diskutuar çështje të ndryshme të bashkëpunimit 
në mes të Prokurorisë Themelore të Mitrovicës dhe Policisë Rajonale 
në Mitrovicë, sfidat në bashkëpunimin e dyanshëm, prioritetet si dhe 
diskutime të ndryshme me interes për të dy palët.

Mes tjerash, gjatë takimit Kryeprokurori Ujkani ka kërkuar nga 
drejtuesit e policisë të Drejtorisë Rajonale në Mitrovicë që me prioritet 
po ashtu të trajtohen rastet e korrupsionit dhe krimeve ekonomike, 

dhuna në familje, njëherit të vazhdohet monitorimi nga afërsia e të 
gjitha shkollave në mënyrë që të evitohen fenomenet negative mes 
të rinjve.

Po ashtu, Kryeprokurori Ujkani ka kërkuar nga drejtuesit e policisë 
që çdo herë do të vazhdohet të mbahen takimet e rregullta në mes 
të prokurorisë dhe policisë, sepse bashkëpunimi në mes të këtyre 
institucioneve është çelës i suksesit.

Kryeprokurori i Shtetit dhe Shefja e Zyrës së UN Women në Kosovë 
diskutojnë për thellimin e bashkëpunimit

Prishtinë, 24 mars 2021 – Kryeprokurori i Shtetit, Aleksandër Lumezi, 
i shoqëruar nga Kryeprokurori i Prokurorisë Themelore në Prishtinë, 
Kujtim Munishi, ka pritur në takim Shefen e Zyrës së UN Women në 
Kosovë, Vlora Nushi. 

Diskutimi i çështjeve të përbashkëta lidhur me databazën e integruar 
ndër-institucionale për rastet e dhunës në familje, trajtimi i rasteve 
të dhunës seksuale dhe viktimave të dhunës seksuale, koordinimi 
i institucioneve të sundimit të ligjit, krijimi i një mekanizmi për 
nxjerrjen e raporteve analitike për rastet e dhunës në familje, si 
dhe thëllimi i bashkëpunimit të ndërsjellë ishin në fokus të takimit 
ndërmjet Kryeprokurorit Lumezi dhe Shefes së UN Women.  

Më këtë rast nga përfaqësuesit e UN Women-it u vlerësua lartë 
aplikimi i databazës për rastet e dhunës në familje nga institucionet e 
zbatimit të ligjit në Republikën e Kosovës, duke konstatuar se në këtë 
aspekt vendi ynë është shembull i mirë në rajon dhe më gjerë. 

Në anën tjetër, Kryeprokurori i Shtetit, Aleksandër Lumezi, ka theksuar 
faktin se Prokurori i Shtetit mbetet i përkushtuar për trajtimin me 
prioritet të të gjitha rasteve të dhunës në familje dhe dhunës seksuale, 
si dhe nëpërmjet Zyrës për Mbrojtjen e Viktimave është duke e ofruar 
mbrojtën  e nevojshme ligjore për të gjitha viktimat që pësojnë nga 
aktet e dhunës.  

Arrestohen persona të dyshuar për pjesëmarrje ose organizim të 
grupit kriminal të organizuar

Prishtinë, 24 mars 2021 - Prokuroria Speciale e Republikës së Kosovës 
dhe Policia e Kosovës, respektivisht Drejtoria për Hetimin e Krimit të 
Organizuar kanë realizuar operacionin e dytë të suksesshëm ndaj dy 
grupeve kriminale të përfshira në veprën penale “Pjesëmarrja ose 
Organizimi i Grupit Kriminal të Organizuar” që lidhen me “Kontrabandë 
me migrantë” dhe “Falsifikim i dokumenteve”.

Operacioni i parë është zhvilluar me datë 29 Tetor 2020 ku janë 
kontrolluar pesë (5) lokacione të ndryshme dhe janë arrestuar tre (3) 
persona të dyshimtë.  

Ndërsa, në operacionin e sotëm janë kontrolluar dymbëdhjetë (12) 
lokacione dhe janë arrestuar nëntë (9) persona të dyshimtë, përderisa 
dy të tjerë janë liruar në procedurë të rregullt.

Gjatë kontrollit të lokacioneve në të dy këto operacione janë gjetur 
punëtori (laboratorë) të pajisur me aparatura dhe materiale që 

janë shfrytëzuar për prodhimin e dokumenteve të ndryshme të 
falsifikuara si dhe me qindra dokumente të falsifikuara si pasaporta, 
kartela identifikimi, patentë shoferi të falsifikuara të më shumë se 
gjashtëmbëdhjetë  (16) shteteve të ndryshme kryesisht të vendeve 
të BE-së.

Në të dy këto operacione janë arrestuar gjithsej dymbëdhjetë (12) 
persona të dyshuar të cilët me urdhër të prokurorit gjenden në 
mbajtje e të tjerët në paraburgim sipas vendimit të Gjykatës.

Në të dy këto raste, hetimet janë kryer në bashkëpunim me: EUROPOL-
in, Shqipërinë si dhe disa shtete të BE-së.

Në cilësi të prova materiale janë sekuestruar aparaturat, materialet 
që janë shfrytëzuar për kryerjen e veprave penale si dhe dokumentet 
e falsifikuara dhe provat të tjera materiale.

Ndalohen shtatë persona të dyshuar për kontrabandim me armë

Ferizaj, 25 Mars 2021 – Prokuroria Themelore në Ferizaj, njofton 
opinionin publik se në bashkëpunim me Policinë e Kosovës, pas një 
pune të gjatë hetimore, nën përdorimin e masave te fshehta teknike, 
ka realizuar operacionin e përbashkët “Stuhia” për parandalimin e 
veprimtarive të ndryshme kriminale përfshirë “Kontrabandimin me 
armë” dhe veprimtari të tjera kriminale, ku me ç’rast ka arrestuar 
shtatë (7) persona të dyshuar dhe të njëjtit me urdhër të Prokurorit 
të Shtetit janë ndaluar në kohëzgjatje prej 48 orësh.

Ky operacion policor ka filluar sot në orët e hershme të mëngjesit 
dhe ka përfshirë tri rajone të Kosovës me gjithsej 13 lokacione të 
ndryshme, prej tyre:Ferizaj (7) lokacione, Gjilan (2) lokacione dhe 
Prishtinë (4) lokacione 

Po ashtu, vlen të potencohet se Policia gjatë këtij operacioni të 
gjerë policor ka angazhuar rreth 230 zyrtar policorë të profileve të 
ndryshme, te cilët kanë qenë të angazhuar edhe në kontrollin dhe 
bastisjen e lokacioneve të dyshuara, ku në cilësi të provave materiale 
kanë sekuestruar:

• 3  Granatahedhës dore  (Trobllon) ,

• 6 Mbushës granatahedhësi (tromblloni),

• 1 Granatahedhës dore ( zollë ),

• 2 Armë e gjatë AK-47,

• 1 Armë gjuetie,

• 6 Armë e shkurtër- 100 municion,

• Arka  me municion të kalibrit 7,62 mm,

• 5 arka të mëdha me fyshek ( AK-47)- 8250,

• 12 Arka të vogla me fyshek ( AK-47) 180,

• 8 karikator ( 4 të mbushur) – 120,

• Total  8550

• 1 Mjete për pastrimin e armëve,

• Pjesë të pushkëve -Disa kondak,

• 1-  Dylbi,

• 4-Automjete,

• 1  Telefon,

• 2-Llaptop,

• 2-USB,

• 1 Shufër dhe

• 1 Pranga

Prokuroria Themelore në Ferizaj, brenda afatit ligjor, ndaj të njëjtëve,  
do të paraqesë kërkesë për caktimin e masës së paraburgimit në 
Gjykatën Kompetente në Ferizaj.

Kërkohet paraburgim ndaj katër personave për Kontrabandim me 
Armë

Ferizaj, 26 Mars 2021 – Prokuroria Themelore në Ferizaj, Departamenti 
për Krime të Rënda, ka paraqitur kërkesë për caktimin e masës së 
paraburgimit në Gjykatën Themelore në Ferizaj, ndaj katër (4) 
personave të pandehur me inicialet A.L., nga komuna Ferizaj, H.Z.,- 
komuna Viti, M.K.,-komuna Ferizaj  dhe E.I.,- komuna Prishtinë, të cilët 
gjenden në ndalim nga data 25 Mars 2021, për shkak të dyshimit të 
bazuar  të veprave penale “Importi, eksporti, furnizimi, transportimi, 
prodhimi, këmbimi, ndërmjetësimi ose shitja e paautorizuar e armëve 
apo materieve plasëse” nga neni 364 paragrafi 2 lidhur me nenin 1 
dhe 31 të Kodit Penal të Republikës së Kosovës (KPRK) dhe “Mbajtja 
në pronësi, kontroll ose posedim të paautorizuar të armëve” nga neni 
366 paragrafi 1 të KPRK-ës.

Sipas kërkesës së Prokurorisë,  ekziston dyshimi i bazuar se të 
pandehurit A.L. H.Z. dhe M.K., nga data 17 Tetor 2020 e deri më 
25.03.2021, në Ferizaj dhe në disa qytete të Kosovës, në bashkëveprim 
kanë importuar armë-pistoleta, pushkë automatike, armë ushtarake 
zollë, pushkë gjuetie si dhe municion dhe paisje tjera për armë 
nga Republika e Maqedonisë, të cilat i kanë shitur nëpër vende të 
ndryshme të Kosovës, me këtë në bashkëkryerje kanë kryer veprën 
penale “Importi, eksporti, furnizimi, transportimi, prodhimi, këmbimi, 
ndërmjetësimi ose shitja e paautorizuar e armëve apo materieve 
plasëse”

Ndërsa, për të pandehurit A.L., H.Z., M.K dhe E.I., ekziston dyshimi 
i bazuar se kanë poseduar pa autorizim armë në kundërshtim me 
ligjin mbi armët, me ç’rast kanë kryer veprën penale  “Mbajtja në 
pronësi kontroll ose posedim të paautorizuar të armëve nga nen 366 
paragrafi 2 të KPRK-ës.

KOMUNIKATË E PËRBASHKËT PËR MEDIA NGA PROKURORIA 
THEMELORE NË PRISHTINË DHE POLICIA E KOSOVËS

Prishtinë, 30 mars 2021 – Prokuroria Themelore në Prishtinë, 
Departamenti i Krimeve të Rënda-Njësiti për Krime Ekonomike 
dhe Korrupsion, njofton opinionin se në koordinim me Policinë e 
Kosovës, konkretisht Drejtorinë për Hetimin e Krimeve Ekonomike 
dhe Korrupsionit (DHKEK) pas zhvillimit të hetimeve disa mujore 
dhe si rezultat i provave materiale dhe dëshmive relevante, sot 
më 30.03.2021, ka realizuar një aksion, i cili është zhvilluar në dy 
lokacione në Prishtinë dhe ka përfunduar me arrestimin e personave 
me inicialet: T.M., A.O., K.M., dhe D.Ć.

Personat me inicialet T.M., dhe A.O., dyshohen se kanë kryer veprat 
penale “Keqpërdorimi i pozitës apo autoritetit zyrtar”, nga neni 
414 të KPRK-së, “Përvetësimi në detyrë”, nga neni 418 të KPRK-së 
dhe “Falsifikimi i dokumentit zyrtar”, nga neni 427 të Kodit Penal 
të Republikës së Kosovës. Ndërsa, personat me inicialet K.M., dhe 
D. Ć., dyshohen se të njëjtit kanë kryer veprat penale “Falsifikimi i 
dokumenteve”, nga neni 390 të KPRK-së dhe “Mashtrimi”, nga neni 
323 të Kodit Penal të Republikës së Kosovës.

Dy nga personat e arrestuar dyshohet se veprat i kanë kryer në cilësi 
të personave zyrtar në Telekomin e Kosovës, të cilët dyshohen se 
gjatë zbatimit të kontratës të lidhur në mes Telekomit të Kosovës dhe 
operatorit ekonomik kontrata në vlerën 327,514 €, kanë keqpërdorur 
për përfitime personale këtë kontratë, duke i shkaktuar dëm Telekomit 
të Kosovës në shumën prej treqind e njëzet e shtatë mijë e pesëqind e 
katërmbëdhjetë (327,514 ) euro. 

Ndërsa dy të dyshuarit tjerë duke vepruar në bashkëkryerje dyshohet 
se kanë përpiluar dhe vulosur dokumentacion të falsifikuar me 
përmbajtjeje të rreme, në emër të personave të tjerë.

Të dyshuarit, me aktvendim të Prokurorit të Shtetit, ndodhen nën 
masën e ndalimit  prej 48 orësh.

Aktakuzë ndaj 31 personave në rastin e “patentë shoferëve”

Prishtinë, 31 mars 2021 – Prokuroria Themelore në Prishtinë, njofton 
opinionin publik se Departamenti i Krimeve të Rënda, konkretisht 
Njësiti për Krime Ekonomike dhe Korrupsion, sot më 31.03.2021, 
pas një pune të gjatë hetimore, në kohëzgjatje rreth dy vitesh, ka 
ngritur aktakuzë ndaj tridhjetenjë (31) personave, me inicialet: N.LL., 
F.A., F.E., F.F., A.B., L.Sh., A.R., F.L., Sh.Z., E.B., D.ZH., N.B., A.M., L.A., 
M.M., A.T., P.T., B.J., S.RR., F.F., B.P., N.Th., S.B., E.L., D.I., E.F., M.R., 
H.H., M.D., L.H. dhe B.J., për shkak se në këtë rast është gjetur se 
ekziston dyshimi i bazuar mirë se të njëjtit kanë kryer veprat penale 
“Keqpërdorimi i pozitës apo autoritetit zyrtar “, nga neni 414 paragrafi 
1 të KPRK-së lidhur me nenin 31 dhe 77 të KPRK-së, “Pranimi i 
rryshfetit në sektorin privat”, nga neni 309 paragrafi 1 lidhur me 
nenin 31 të KPRK-së, “Moslajmërimi i veprave penale apo kryesve 
të tyre”, nga neni 378 paragrafi 1 të KPRK-së, “Rastet e posaçme të 
falsifikimit të dokumenteve “, nga neni 391 paragrafi 1 pika 1.3 lidhur 
me nenin 31 të KPRK-së,  “Zbulimi i fshehtësisë zyrtare “, nga neni 
426 paragrafi 1 lidhur me nenin 31 të KPRK-së, “Dhënia e ryshfetit “, 
nga neni 422 paragrafi 1 të KPRK-së, “Dhënia e ndihmës në kryerjen e 
veprës penale të pranimit së ryshfetit në sektorin privat”, nga neni 309 
paragrafi 1 lidhur me nenin 30 të KPRK-së dhe “Dhënja e rryshfetit në 
sektorin privat”, nga neni 310 paragrafi 1 të Kodit Penal të Republikës 
së Kosovës.

Lidhur me këtë rast, në Gjykatën Themelore në Prishtinë është 
deponuar edhe urdhri për shpalljen e shtatë (7) dëshmitarëve 
bashkëpunues dhe një (1) marrëveshje për pranimin e fajësisë.

Po ashtu në këtë aktakuzë, prokurori i rastit ka kërkuar dënimin 
plotësues- ndalimin e ushtrimit të profesionit për njëzetenjë 
(21) zyrtarë publik të përfshirë në vepra penale nga kapitulli 23 të 
korrupsionit zyrtar dhe kundër detyrës zyrtare, si dhe është kërkuar 
anulimi i testit për patentë shofer për dyzetepesë (45) kandidatë.

Prokurori i Shtetit, të njëjtën aktakuzë e ka proceduar në gjykatën 
kompetente për trajtim të mëtejmë.

Arrestohet një person për krime lufte

Prishtinë, 31 mars 2021 - Prokuroria Speciale e Republikës së Kosovës 
(PSRK), njofton opinionin se është ndaluar një (1) person me inicialet 
M.A., për veprën penale “Krime lufte kundër popullsisë civile”, në 
shkelje të nenit 142 të Kodit Penal të ish RSFJ si ligj në fuqi në kohën 
e kryerjes së veprës penale, po ashtu e dënueshme edhe me nenin 
146 të KPRK-së.

Prokuroria Speciale njofton se M.A. i nacionalitetit shqiptar, shtetas 
i Republikës së Serbisë, dyshohet se ka marr pjesë në masakrën e 
Izbicës, gjatë luftës në Kosovë.

I njëjti brenda afateve ligjore do të paraqitet para Gjyqtarit të 
procedurës paraprake.

Kryeprokurori Ujkani takon drejtuesit e Doganës në Mitrovicë

Mitrovicë, 31 mars 2021- Kryeprokurori i Prokurorisë Themelore të 
Mitrovicës, z.Ismet Ujkani së bashku me prokurorin z.Shyqyri Syla, 
kanë takuar drejtorin regjional të Doganës së Kosovës në Mitrovicë 
z.Agim Nika me bashkëpunëtorë.

Gjatë takimit u diskutuan çështjet që janë në interes të dy palëve 
sikurse luftimi i  kontrabandimit të mallërave, luftimi i ekonomisë 
informale, tregtisë së ndaluar, dhe çështje tjera që u takojnë të dy 
institucioneve.

Kryeprokurori Ujkani ka shprehur mbështetjen e tij për punën e 
Doganës së Kosovës, duke shprehur gatishmërinë që edhe në të 
ardhmen të vazhdohet bashkëpunimi në mes të dy institucioneve.

Arrestohen tetë persona për mashtrim dhe krimit të organizuar

Prishtinë, 31 mars 2021- Prokuroria Speciale e Republikës së Kosovës, 
në bashkëpunim me  Policinë e Kosovës, Drejtoria për Hetimin e 
Krimit të Organizuar dhe në bashkëpunim të ngushtë me hetuesit 
policor dhe Prokurorët e Prokurorisë së Përgjithshme në Bamberg – 
Gjermani, kanë përmbyllur me sukses operacionin që ka të bëjë me 
grupe kriminale të përfshira në veprën penale të Mashtrimit si formë 
e Krimit të Organizuar. 

Prokuroria Speciale njofton se personat e dyshuar në këtë rast kanë 
joshur dhe mashtruar qytetarët e ndryshëm nga Gjermania përmes 
platformave online “call center” duke iu ofruar për të investuar në 
aksione të ndryshme, si dhe në kriptovaluta që në këtë rast kanë qenë 
platforma fiktive dhe të dyshimtit kanë përvetësuar shuma të mëdha 
të hollash.  

Gjithashtu, në operacionin e sotëm janë kontrolluar 17 lokacione 
të ndryshme në Prishtinë dhe Ferizaj, deri më tani janë arrestuar 
tetë (8) persona të dyshimtë, si dhe janë intervistuar një numër i 
konsiderueshëm i personave të dyshuar. 

Gjatë kontrollit të lokacioneve në këtë operacion deri më tani janë 
gjetur dhe sekuestruar: 6 vetura, 149.300 euro kesh, dhe një numër i 
konsiderueshëm i kompjuterëve, Serverëve dhe telefonave mobil e të 
cilët janë shfrytëzuar për kryerjen e veprës penale.

Tete (8) personat e dyshuar të cilët janë arrestuar me urdhër të 
Prokurorit të Shtetit, dërgohen  në mbajtje ku më pas  pritet të dalin 
para gjyqtarit.

Këtij operacioni i ka paraprirë një hetim i përbashkët në mes të 
Prokurorisë Speciale të Republikës së Kosovës dhe partnerëve tanë 
nga Prokuroria e Përgjithshme në Bamberg - Gjermani.

Në cilësi të provave materiale është sekuestruar dokumentacion i 
nevojshëm që do të përdoren në procedurat e mëtutjeshme.

Arrestohen edhe dhjetë persona për mashtrim dhe krimit të 
organizuar

Prishtinë, 31 mars 2021- Në kuadër të operacionit të sotëm të 
Prokurorisë Speciale të Republikës së Kosovës, janë arrestuar edhe 
dhjetë (10) persona të tjerë si dhe gjatë kontrollit të disa lokacioneve 
janë sekuestruar edhe njëmbëdhjetëmijë (11.000 ) euro.

Ky aksion u realizua nga Prokuroria Speciale dhe Policia e Kosovës, 
Drejtoria për Hetimin e Krimit të Organizuar në bashkëpunim 
të ngushtë me hetuesit policor dhe prokurorët e Prokurorisë së 
Përgjithshme në Bamberg – Gjermani.

Vlen të theksohet se deri më tani nga ky operacion janë arrestuar 
tetëmbëdhjetë (18) persona, si dhe janë sekuestruar gjashtë (6) 
vetura, 160.300 euro dhe një numër i konsiderueshëm i kompjuterëve, 
serverëve dhe telefonave mobil e të cilët janë shfrytëzuar për kryerjen 
e veprave penale.

Të gjithë të dyshuarit e arrestuar me urdhër të Prokurorit të Shtetit  
janë dërguar  në mbajtje.

Ndalohen edhe tre persona të dyshuar lidhur me rastin ‘’Karaçeva’’

Gjilan, 31 Mars 2021 - Prokuroria Themelore në Gjilan dhe 
Inspektorati Policor i Kosovës ju njoftojnë se si vazhdimësi e hetimeve 
intensive sot janë ndaluar edhe tre persona të dyshuar lidhur me 
rastin ‘’Karaçeva’’. 

Tre të dyshuarit (zyrtarë policorë të Drejtorisë Rajonale të Policisë 
Kufitarë – Lindje) janë ftuar sot në orët e paradites për intervistim në 
cilësi të të dyshuarve në objektin e IPK-së në Hajvali.

Të njëjtit pas intervistës me urdhëresë të Prokurorisë Themelore 
në Gjilan janë arrestuar me dyshimin se të njëjtit kanë kryer veprën 
penale “Kontrabandimi me mallra”, e paraparë me nenin 311 të Kodit 
Penal të Republikës së Kosovës.

Të njëjtëve u është caktuar masa e ndalimit për 48 orë kurse si pjesë 
e procedurave administrative me rekomandim të IPK-së edhe janë 
suspenduar.

Prokuroria Themelore në Gjilan, në bashkëpunim dhe koordinim 
me Policinë e Kosovës dhe Inspektoratin Policor të Kosovës, janë 
duke ndërmarrë të gjitha veprimet e nevojshme hetimore dhe për 
informacione shtesë do të vazhdojmë të ju mbajmë të informuar.

